

معلوماتی پرچہ برائے اطفال (6-9 سالہ)
والد/والدہ/نگہداشت کنندہ کی جانب سے حسب ضرورت دکھایا اور پڑھا جانا چاہیئے


ہم آپ کو ایک تحقیقی مطالعے میں حصہ لینے کی دعوت دینا چاہیں گے۔ یہ آپ کی مرضی ہے! یہ تحقیق کرونا وائرس یا COVID-19 کے بارے میں ہے۔ ہم جاننا چاہتے ہیں کہ انفیکشن کے پھیلاؤ کو روکنے میں مدد کے لئے کون سے ٹیسٹس بہترین ہیں۔

اگر آپ شامل ہونا چاہتے ہیں تو آج آپ کو اپنی ناک یا منہ کے دو سویبز حاصل کرنا ہوں گے۔ یہ ایک چھوٹی سی روئی ہوتی ہے جو کہ اسٹک کے سرے پر لگی ہوتی ہے جو کہ چند سیکنڈز کے لئے آپ کے منہ یا ناک کے پچھلے حصے کے اندر جاتی ہے۔ یہ تکلیف دہ نہیں ہوتی تاہم یہ ذرا سی بے آرام ہو سکتی ہے۔

آپ کے یا آپ کی امی، ابو یا نگہداشت کنندہ کے ذہن میں ممکنہ طور پر آنے والے سوالات کے جواب دینے میں مدد کے لئے ہم نے بہت سی معلومات شامل کی ہیں۔ اگر آپ کے ایک سے زائد سوالات ہوں یا آپ کو معلومات سمجھ نہ آئیں تو براہ کرم اپنے ڈاکٹر یا نرس سے رجوع کریں۔

قبل اس کے کہ آپ آغاز کریں
ہم پوچھ رہے ہیں کہ کیا آپ یا آپ کا خاندان تحقیقی مطالعے میں حصہ لینا چاہیں گے۔ قبل اس کے کہ آپ کوئی فیصلہ کریں اگر آپ حصہ لینا چاہتے ہیں، تو آپ کا یہ سمجھنا اہم ہے کہ یہ تحقیق کس بارے میں ہے اور اسے کیوں انجام دیا جا رہا ہے۔ اس پرچے کو دھیان سے پڑھیں۔ اگر کوئی چیز واضح نہ ہو، یا آپ کے سوالات ہوں، تو اپنے والدین یا نگہداشت کنندہ سے مدد طلب کریں، یا ہمارے پاس آئیں ہم وضاحت کریں گے
[image: ]تحقیقی مطالعہ کیا ہے؟
· تحقیقی مطالعہ سائنسدانوں کے لیے یہ معلوم کرنے کا ایک طریقہ ہے کہ آیا نیا ٹیسٹ کارآمد ثابت ہوتا ہے۔

یہ مطالعہ کیوں سر انجام دیا جا رہا ہے؟
· آپ نے ممکنہ طور پر کرونا وائرس یا (COVID-19) کے بارے میں سنا ہو گا کیونکہ بہت سے لوگ بیمار ہیں۔ ڈاکٹروں کو یہ جاننا ہے کہ کس میں وائرس موجود ہے اور کس میں نہیں، تاکہ وہ جان پائیں کہ کسے علاج کی ضرورت ہے۔
· کرونا وائرس سے آپ کو کھانسی ہو سکتی ہے۔ ممکن ہے کہ آپ کو تیز بخار بھی ہو۔ آپ کی سونگھنے یا چکھنے کی طاقت بھی ختم ہو سکتی ہے۔ بہت سے دوسرے عوارض میں ایسا ہو سکتا ہے، لہٰذا بغیر ٹیسٹ کے ہمیں معلوم نہیں ہوتا کہ کیا چیز آپ کو بیمار کر رہی ہے۔
· ہم کئی مختلف طریقوں سے کرونا وائرس کا ٹیسٹ کر سکتے ہیں۔ زیادہ تر ٹیسٹوں کا آغاز اسٹک پر چڑھی تھوڑی سے روئی کو – جسے سویب کہتے ہیں - آپ کی ناک یا منہ میں فوری طور پر داخل کرنے سے ہوتا ہے۔ ہمیں آپ کے نتائج حاصل کرنے کے لئے چند منٹس یا کچھ دنوں تک انتظار کرنا پڑ سکتا ہے۔ ہم نہیں جانتے کہ آیا یہ مختلف ٹیسٹس ایک ہی نتیجہ دیں گے – انہیں دینا چاہیئے! ہم یہی معلوم کرنے کی کوشش کر رہے ہیں۔

مجھے حصہ لینے کا کیوں کہا گیا ہے؟
آپ کے خاندان یا آپ کے ڈاکٹر یا نرس کا خیال ہے کہ آپ کو کرونا وائرس ہو سکتا ہے۔
[image: ]
کیا میرے لئے یہ تحقیق سر انجام دینا ٹھیک ہے؟
یہ تحقیق بہت سے افراد کی جانب سے پڑتال کردہ ہے یہ یقینی بنانے کے لئے کہ یہ آپ کے حصہ لینے کی خاطر محفوظ ہو۔


کیا مجھے ہاں کہنا ہو گا؟
نہیں – بالکل بھی نہیں۔ یہ آپ کی مرضی ہے! اگر آپ شامل نہیں ہونا چاہتے تو بس کہہ دیں۔ کوئی برا نہیں مانے گا۔ اس سے ڈاکٹرز یا نرسز کے آپ کی نگہداشت کرنے کے طریقے میں فرق نہیں آئے گا۔

اگر میں حصہ لیتا ہوں تو میرے ساتھ کیا ہو گا؟
1) پہلے تو آپ کی امی، ابو، یا نگہداشت کنندہ آپ کو کچھ سوالات کے جواب دینے میں مدد فراہم کریں گے۔ ہم آپ کی امی، ابو، یا نگہداشت کنندہ کو خود سے کچھ سوالات کے جواب دینے کا کہیں گے۔ یہ اس امر کی پڑتال کے لئے ہے کہ آپ تحقیق کے بارے میں سب سمجھتے ہیں اور آگے بڑھنے پر بخوشی رضامند ہیں۔ آپ تحقیق میں حصہ لینے کے بارے میں بعد میں بھی اپنا ارادہ بدل سکتے ہیں۔ بس اپنی امی، ابو، یا نگہداشت کنندہ کو بتا دیں۔
2) بعد ازاں، آپ سے اپنی ناک یا منہ کا ایک سویب ہمیں مہیا کرنے کو کہا جائے گا۔ سویب آپ کے منہ کے پچھلے حصے میں جائے گا اور پھر ہم اسے چند سیکنڈز تک ارد گرد گھمائیں گے۔ اس سے تکلیف نہیں ہو گی تاہم یہ ذرا بے آرامی کا سبب بن سکتا ہے، یا آپ کو چھینک آ سکتی ہے۔ آپ کا ڈاکٹر یا نرس اس میں آپ کی مدد کر سکتے ہیں۔ یہ ٹیسٹنگ کی غرض سے لیبارٹری بھیجا جائے گا تاکہ یہ پڑتال کی جا سکے کہ کیا آپ کے اندر کرونا وائرس موجود ہے۔
3) آپ کو اپنے منہ، ناک یا گلے میں ایک اور سویب ڈالنے کا کہا جا سکے گا۔ آپ سے کچھ تھوک اگلنے کا بھی کہا جا سکتا ہے۔ اس سے بھی تکلیف نہیں ہو گی۔ یہ ایک فوری ٹیسٹ ہو گا،

اور ہم بہت تیزی سے نتائج حاصل کر لیں گے۔ پھر ہم دو مختلف سویبز کے نتائج کا موازنہ کریں گے اور یہ ملاحظہ کرتے ہوئے کہ کیا وہ ایک ہی جیسے نتائج دیتے ہیں یہ دیکھیں گے کہ یہ ٹیسٹس کس قدر بخوبی کارگر ثابت ہوتے ہیں۔ ہم آپ کے والدین یا نگہداشت کنندہ سے پوچھیں گے کہ آپ اگلے کچھ ہفتوں تک کیسا محسوس کرتے ہیں اور آپ کے بارے میں NHS سے معلومات حاصل کرنے کے لئے آپ کا NHS نمبر استعمال کریں گے۔

کیا ڈاکٹرز اور نرسز نے ماسکس پہنے ہوئے ہوں گے؟
اگر آپ کے ٹیسٹس GP سرجری میں کیے گئے تو ڈاکٹرز اور نرسز نے آپ کا معائنہ کرتے وقت حفاظتی لباس پہنا ہوا ہو گا۔  اس میں ایک ایپرن، دستانے اور ایک ماسک شامل ہو سکتا ہے۔
[image: ]کیا اس تحقیق میں حصہ لینا میرے لیے مددگار ہو گا؟
آپ، آپ کے خاندان اور آپ کے ڈاکٹر کے لئے یہ جاننا مددگار ہو گا کہ آیا آپ بیمار ہیں، تاکہ آپ کی صحیح طور پر نگہداشت کی جائے۔
تاہم، بنیادی طور پر تحقیق ہمیں یہ فیصلہ کرنے میں مدد دے گی کہ کرونا وائرس کے لئے کون سے ٹیسٹس بہترین طور پر کارگر ثابت ہوں گے۔ یہ مستقبل میں کرونا وائرس کے پھیلاؤ کو روکنے میں مدد دینے کی خاطر نہایت اہم ثابت ہو سکتا ہے۔

[image: ]
اگر مجھے کرونا وائرس ہوا تو کیا ہو گا؟
کوئی ڈاکٹر یا نرس آپ کی امی، ابو، یا نگہداشت کنندہ کے ساتھ اس بارے میں بات کرے گی۔ شائد آپ کو علاج کی ضرورت نہ پڑے کیونکہ زیادہ تر لوگ خود ہی بہتر ہو جاتے ہیں۔ آپ کو بتایا جائے گا کہ آپ اور آپ کے خاندان کو 14 دنوں کے لئے گھر پر رہنے اور کسی اور سے نہ ملنے کی ضرورت ہے۔ اس طرح آپ کسی اور کو کرونا وائرس منتقل نہیں کریں گے۔

تحقیقی مطالعہ رک جانے سے کیا ہوتا ہے؟
ہم تمام تر معلومات جمع کریں گے اور تحقیق کے نتائج شائع کیے جائیں گے تاکہ دوسرے لوگ اس بارے میں پڑھ سکیں۔

[image: ]کیا کسی اور کو معلوم ہو گا کہ میں یہ کر رہا ہوں؟ 
  آپ کی GP سرجری پر آپ کے ڈاکٹر یا نرس اور کچھ محققین کو آپ کے حصہ لینے کے بارے میں معلوم ہو گا۔
                                                          



اگر میں تحقیق میں مزید حصہ نہ لینا چاہوں تو کیا کروں؟
بس اپنے والدین، نگہداشت کنندہ، ڈاکٹر یا نرس کو بتا دیں۔ یہ آپ پر نالاں ہونے کا سبب نہیں ہو گا۔


سائنسدانوں کی دریافت کردہ معلومات کا کیا ہو گا؟
سائنسدان ڈاکٹروں اور نرسوں کو بتائیں گے کہ انہوں نے کیا نتیجہ اخذ کیا تاکہ انہیں یہ فیصلہ کرنے میں مدد دے سکیں کہ یہ پڑتال کرنے کے لئے کون سے ٹیسٹس بہترین ہیں کہ کیا کسی کو کرونا وائرس ہے۔


[image: ]اگر میں تحقیق کے بارے میں شکایت کرنا چاہوں تو کیا کرنا ہے؟
اگر آپ شکایت کرنا چاہیں تو آپ یا آپ کی امی، ابو، یا نگہداشت کنندہ آپ کے ڈاکٹر یا نرس سے بات کر سکتے ہیں جو کہ تحقیقی ٹیم سے رابطہ کر پائیں گے۔

میں اس تحقیق کے بارے میں مزید کیسے جان سکتا ہوں؟
اگر اس تحقیق کے بارے میں آپ کے کوئی سوالات ہیں، تو اپنی امی، ابو، یا نگہداشت کنندہ سے پوچھیں اور وہ آپ کے ڈاکٹر یا تحقیقی ٹیم سے رجوع کر سکتے ہیں۔

اسے پڑھنے اور اس بارے میں سوچنے پر آپ کا شکریہ کہ آیا آپ حصہ لینا چاہتے ہیں۔

